
Heimilt er hreppsnefndinni að selja verðbréf sjóðsins, ef samþykki syslunefndar 99 

kemur til. 15. maí 

Leita skal staðfestingar á skipulagsskrá þessari. 

Í desember 1937, 

f. h. hreppsnefndar Torfalækjarhrepps 

Jón Stefánsson 

oddviti. 

AUGLÝSING 100 
Bi 26. maí 

um breyting á fjallskilareglugerð fyrir Vestur-Ísafjarðarsýslu, 

nr. 102 31. ágúst 1937. 

2. málsgr. 33. gr. reglugerðarinnar orðist þannig: 

Réttarstjóri á aukarétt sér um, að úrtíningur sé rekinn til aðalréttar á þann 

hátt, sem hreppsnefnd hefur mælt fyrir um, enda tilnefni hreppsnefnd sérstaka 

menn til þess að reka fé af aukarétt á aðalrétt og sé það talið til annarra fjallskila. 

Aftan við greinina komi ný málsgrein, svo hljóðandi: 

Úrtíningur telst það fé, sem ekki á heima á svæði því, er aukarétt nær til. 

Breyting þessi, sem sýslunefnd Vestur-Ísafjarðarsýslu hefur samið og samþykkt 

samkvæmt 41. gr. sveitarstjórnarlaganna frá 1997, staðfestast hér með til að öðlast 

þegar gildi, og birtist til eftirbreytni öllum þeim, er hlut eiga að máli. 

Landbúnaðarráðuneytið, 26. maí 1950. 

Hermann Jónasson. 
  

Árni G. Eylands. 

GJALDSKRÁ 101 
2. júní 

fyrir Rafveitu Austur-Húnavatnssýslu. 

I. RAFORKA 

Rafveita Austur-Húnavatnssýslu selur raforku á þann hátt og við því verði, 

sem hér segir: 

A. Um hemla eða hemilmæla. 

Fyrir kr. 600.00 hvert kílówatt um árið. Rafveitan selur eigi minna afl um 

hemil en % kilówatt. 
Þeir notendur, sem festa kaup á 20 kw. a. m. k. til heils árs, skulu geta fengið 

það afl, er þeir nota fram yfir fastaafl, gegn kwst.gjaldi: 

1. Til iðnaðar eða vélareksturs fyrir 50 aura hverja kwst. 

2. Til upphitunar húsa eftir sérstökum samningi, þar sem tekið er tillit til þess 

á hvaða tíma dags orkan er notuð. 

Rafveitustjóra er heimilt að takmarka raforkusölu um hemla og hemilmæla 

með tilliti til þess, að vélaafl, götulínur og spennar þoli álagið.

B. Um kwst.mæla. 

a. Lýsing. 
Þar, sem orkan er notuð til lýsingar utan heimila, skal hún seld um kwst.mæli. 

Á 100 aura hver kwst. 
Á 40 aura hver kwst., auk fastagjalds, er nemi kr. 5.00 á ári á hvern fermetra 
gólfflatarmáls í rúmi því, er lýsa skal. Fullt fermetragjald skal greiða af góli- 
fleti í búðum, vinnustofum og skrifstofum, en fyrir ganga og geymslur skal 
greiða kr. 2.00 á ári af fermetra. 

b. Almenn heimilisnotkun. 
Þar, sem orkan er notuð til heimilisþarfa, skal öll notkun á heimilinu seld um 

einn kwst.mæli. 

1. 
2. 

Á 100 aura hver kwst. 
Á 20 aura hver kwst., auk fastagjalds, kr. 3.50 á mánuði fyrir hvert herbergi. 
Við ákvörðun á fjölda herbergja í íbúð skal telja öll íveruherbergi og eldhús, 

en ekki baðherbergi, geymslur eða sanga. 

c. Vélar. 
Þar, sem orkan er notuð til vélareksturs, skal hún seld um kwst.mæli. 

Á 50 aura hver kwst. Hafi vélarnar mjög stuttan nýtingartíma, má krefjast 
minnsta árgjalds kr. 150.00 á hvert uppsett kw. vélanna. 
Til notenda, sem hafa fastar rafvélar með 20 kw. afl eða meira, skal orkan seld 

á 23 aura hver kwst. Rafveitan áskilur sér rétt til að rjúfa strauminn allt að 

tveim stundum um hádegi og einni stund síðdegis á tímum mesta álags. 

d. Hitun. 
Þar, sem orkan er notuð til upphitunar, skal hún seld um kwst.mæli. 
10 aura hver kwst., enda sé þá minnsta notkun 6000 kwst. á ári. Rafveitan 
áskilur sér rétt til að rjúfa strauminn allt að tveim stundum um hádegi og 
einni stund síðdegis. 
Á 5 aura hver kwst. Sala á rafmagni samkvæmt þessum gjaldskrárlið er háð 
því skilyrði, að straumurinn sé rofinn frá kl. 8.30 til 22. 
Önnur skilyrði fyrir raforkusölu til hitunar: 
Að vélaafl, götulínur og spennar þoli álagið, að dómi rafveitustjóra. 
Að notandi setji á sinn kostnað klukkurofa fyrir hitalögnina og kosti viðhald 
þeirra. Þó getur rafveitustjóri ákveðið að rafveitan leggi til rofa og annist við- 
hald þeirra, og kostar þá notandinn tengingu þeirra og greiðir leigu af þeim 
samkvæmt reglum, sem gilda um leigu mæla. 
Að hitalagnir, þar með talin öll tæki, séu gerð samkvæmt fyrirmælum rafveit- 
unnar, ofnar fasttengdir með sérstökum rofum og hitastillar notaðir. 

e. Götulýsing. 
Gjald fyrir götulýsingu skal ákveða með sérstökum samningi. 

II. MÆLALEIGA 

Rafveitustjóri ákveður stærð og gerð mælitækja, sem nota skal fyrir hverri 
veitu, og er sú ákvörðun skuldbindandi fyrir notandann, sem skal greiða leigu af 
mælitækjum sem hér segir: 

1. Af hemlum ...........00.. 00. kr. 2.00 á mánuði. 
2. — einfasa mælum upp að 30 amp. .... — 200- —

3. Af brifasa mælum 50 amp. og minni.. kr. 3.00 å månudi. 
4. — brifasa mælum 50 til 200 amp. ... — 700- — 
5. — brifasa mælum yfir 200 amp. .... — 10.00- — 

, 
Af öðrum mælitækjum en þeim, sem nefnd eru í skránni, skal leigan vera sem 

næst 20% af verði mælitækjanna. Leiga af mælitækjum skal innheimt um leið og 

gjald fyrir raforku. 

III. OPNUNARGJALD 

1. Hafi gjald samkvæmt gjaldskrá þessari eigi verið greitt, svo að til lokunar hafi 

komið fyrir veitu, skal taka gjald fyrir enduropnun, 10 krónur. 
2. Ef fundin eru óleyfileg eða of stór vör við skoðun, skal veitunni lokað tafar- 

laust, og verður hún eigi opnuð fyrr en notandi hefur greitt 10 krónu gjald á 

skrifstofu rafveitunnar. 

Rafveitustjórn er heimilt að hækka eða lækka gjöld, sem ákveðin eru í I. kafla 

þessarar gjaldskrár, um allt að 20% án sérstakrar staðfestingar ráðuneytisins, enda 

sé breytingin auglýst í Lögbirtingablaðinu áður en til hennar kemur. 

Gjaldskrá þessi staðfestist hér með samkvæmt vatnalögum, nr. 15 20. júní 1923, 

og raforkulögum, nr. 12 2. apríl 1946, til þess að öðlast gildi 1. júlí 1950, og birtist til 

eftirbreytni öllum þeim, sem hlut eiga að máli. Gjaldskrá þessa skal endurskoða 

fyrir 1. júlí 1951. 

Atvinnumálaráðuneytið, 2. júní 1950. 

Hermann Jónasson. 
  

Þorv. K. Þorsteinsson. 

Staðfesting forsetans á skipulagsskrá fyrir „Húnasjóð“, útgefin á venjulegan 

hátt ad mandatum af dómsmálaráðherra 3. júní 1950. 

Skipulagsskráin er þannig: 

SKIPULAGSSKRÁ 

fyrir Húnasjóð. 

1. gr. 

Sjóðurinn heitir Húnasjóður. Heimili hans og varnarþing er á Hvammstanga. 

2. gr. 

Sjóðinn stofna hjónin Ásgeir Magnússon og Unnur Ásmundsdóttir, til þess 

að minnast starfs Alþýðuskóla Húnvetninga, sem Ásgeir stofnaði og rak á Hvamms- 

tanga árin 1913—-20. 
Stofnfé sjóðsins er: 

Frá Ásgeiri ..........0.0.00000 0 kr. 10000.00 
Frá Unni ........0000000 0000 nn — 5000.00 

